
黃絲炫富扮絕症 呃女「手足」財色
黃圈真係亂，

唔止騙財，仲要騙埋色。有網民近日

喺「連登」踢爆一個叫「Terry Lau」嘅30歲男文員，喺修例風

波期間加入黑暴嘅文宣Group不斷炫富，然後約啲女「手足」出嚟黐身黐勢。有人仲回

帶原來「Terry Lau」幾年前已經喺網上扮晒身患絕症，博啲女仔同情然後財色兼呃。

有網民就話，好多嘢一隻手掌拍唔響，啲女「手足」唔貪錢又點會上釣呢？

●香港文匯報記者 雨航

由黃絲到黃店，最叻就係捩橫折曲。日
前，有黃店喺社交平台fb聲稱接到食環署有
人投訴佢嘅通知，於是就即刻sell悲情，一
時話自己蝕晒積蓄，一時又話俾「藍絲」針
對，借啲意情緒勒索班黃絲去幫襯。有網民
就踢爆，呢間黃店所領取嘅疑似係食物製造

廠牌照，喺法例下根本唔容許食客堂食，咁樣都仲聲大夾
惡，真係盡顯黃店本色。
位於大角咀嘅黃店「So Good So Yummy」喺fb發文，一
開始就話「啲藍絲真係唔肯放過我，想我死」，企圖挑起黃
絲嘅情緒，接住就話，自己俾人投訴開晚市，而食環署喺巡
查時通知佢哋會做嘢。
「So Good So Yummy」聲稱，同食環署傾過後，由下星
期開始晚市只做外賣，又發起「汽水眾籌」，將汽水擺喺店
門畀班黃絲自助購買，「不設找續（贖）」，話期望一星期
內籌到「足夠資金」，否則就要執笠喎。
「So Good So Yummy」喺文中不斷營造出自己「被迫
害」、「好悽慘」嘅形象，聲稱「生意好咗啲，就畀（俾）
啲『死藍店』投訴，話我開晚市， 我真係忍唔住喊咗出
嚟」，而且仲妄想症發作咁講「我真係好畀心機做，我又冇
做壞事又唔係偷、又唔係搶，點解要咁樣迫害我」，但就隻
字唔提自己嘅問題。

網民踢爆：本身牌照唔畀做晚市
不過，唔少心水清嘅網民都質疑佢俾食環署查，根本係因
為佢嘅牌照問題，間舖先面臨𠵱 家嘅情況。話自己絕對支持
黃店嘅「CW Raymond Ng」踢爆道：「佢本身牌照根本唔
容許做晚市/堂食，佢係偷雞做所以食環先會表明會做嘢
喎 !……店主都要負番（返）D（啲）責任。」「JessJess
Wong」就話「岩（啱）岩（啱）search過，好似真係得食物
製造廠牌。」「Ka Man Woo」就話：「講個真正原因係因
為要換牌照才可做晚市，點都好過而（𠵱 ）家個post有誤導

成份（分）。」
得知「So Good So Yummy」疑似無合適牌照，「Sze Pui
Po」就批評：「咁即係自己攞黎（嚟）衰。講到比（俾）人
搞。」「Chi Leung」就附和：「咁好簡單je（啫），外賣牌
偷雞堂食，宜（𠵱 ）家先俾人周到，兩年賺凸啦老實講。」

黃絲續盲撐：眾籌預我呀
對有黃店涉嫌違法經營，唔少一直支持黑暴犯法嘅黃絲梗

係繼續盲撐大叫加油啦，唔少黃絲仲聲言要即日過去幫襯。
「Pianist Sansan」就留言鼓勵：「D（啲）『西人』越想你
死，就要越頑強！已通知大角咀朋友們『懲罰』你！」
「Chan Wan Kwong」就話：「籌眾預我呀。」「Tse Man
Yip」仲話：「唔好喊，你冇錯！一定要撐住呀！」
黃店將自己嘅錯推落其他人度已經變成慣用手段，大家都

見怪不怪，但係班黃絲永遠都唔肯接受真相，政治立場行
先，法律兩邊，繼續合力去搞「黃色水魚圈」，俾人呃就唯
有怨自己蠢囉。 ●香港文匯報記者 鄭治祖

口講「齊上齊落」，大
家以「同路人」互稱嘅
「黃色經濟圈」，一直有
唔少黃店被踢爆原來暗啞
底出盡蠱惑招數去呃班
「同路人」。近日，有連

登仔喺連登討論區發文踢爆最近社交平台出
現名為「quit.gor」嘅page，原來前身係臭名
遠播嘅黃店「pepe.HK」。改個名就想出嚟
繼續呃人，唔少黃絲知道後都表示曾經中
伏，仲要扯出個背後老闆好似係慣犯，話佢
學生時期就已經招搖撞騙呢。

曾抄畫 298蚊賣畀「同路人」
有連登仔日前就喺連登出post表示，希望
一眾黃絲小心「quit.gor」呢個社交平台
page。點解？佢話呢個page嘅前身係多次食
「人血饅頭」嘅「pepe.HK」（分身為
「accstore」），過往曾經賣啲貨不對辦嘅口
罩畀班「同路人」之餘，仲多次收錢唔出
貨。唔單止咁呀，「pepe.HK」仲被指曾經
抄襲俄國畫家作品，以每幅298蚊嘅價錢賣
畀一班「同路人」，積極cap盡每分每毫。
儲儲埋埋咁多劣行，見住cap水嘅空間大大

減少，「pepe.HK」就好似醒水咁改名做
「quit.gor」，博班「蠢黃」唔記得後又可以
繼續呃錢。個連登仔列出嘅證據中，都有唔
少網民覺察呢個問題，喺「quit.gor」IG第一
個post度詢問「pepe.HK」去向，甚至直指
「quit.gor」嘅前身就係「pepe.HK」。

被指讀書時期已招搖撞騙

睇返「quit.gor」嘅IG同fb，發現佢隔一段
時間就推出唔同嘅cap水方案，一時又叫人搵
佢哋落廣告，一時又推銷「台灣黑色口
罩」。唔少黃絲都鬧爆佢，仲要希望「同路
人」唔好再俾人呃。
有黃絲更分享咗自己中伏嘅經驗，好似

「天溢」話：「accstore呢間濕×嘢，只係將
啲淘寶貨定貴幾倍價，然後打折呃人好平。」
「西内まりや」就話：「比（俾）佢搵左
（咗）苯（笨），個（嗰）時180蚊買100塊
濕紙巾仔，好on×。」「StonecuttersI」更懷
疑係老闆嘅舊識：「呢件垃圾由讀書時期已
經招搖撞騙，仲有佢身邊班同黨。」
雖然班黃絲知道自己做咗水魚後開始怨聲

載道，仲嬲爆爆咁「內鬥」黃店，不過相信
只要黃店改多幾次名，班淨係識得分顏色嘅
「蠢黃」咪又係會繼續盲撐。

●香港文匯報記者 鄭治祖

香港文匯報訊（記者 子京）美國國
務院日前發布2020年度「國際宗教自
由報告」，再次誣指新疆地區發生所謂
「種族滅絕」。香港多個團體昨日在美
國駐港總領館門外示威，抗議美國制裁
我國人員和干涉中國內政，惡意中傷中
國。
「保衛香港運動」批評，美國國務卿
布林肯假借宗教之名炒作新疆議題，以

所謂的「違反人權」制裁我國人員，盡
顯美國的霸凌行徑。團體代表傅振中
說，美國一直喜歡編造他國人權報告來
掩飾過往罪行，如美國本土就經常發生
黑人遭警員殺害而引發的暴動，凸顯美
國國內種族矛盾嚴重、內亂四起，認為
美國政府應用心處理本國問題，盡快糾
正錯誤，而非粗暴干涉他國內政。
「愛國者聯盟」和「香港政研會」代

表譴責美國政府顛倒是非黑白，利用虛
假信息詆毀中國。他們表示，美國聲稱
新疆「種族滅絕」是一個可笑荒謬的謊
言，新疆地區的每一個人都可以自由出
入和自由選擇職業，且維吾爾族人口在
近十年增長了100%，其增長率在中國
56個民族中排首位，遠超漢族。他們批
評美國政府抱有邪惡企圖，惡意中傷和
妄圖分裂中國。

近期好多黃絲都跟風話
要移民，但就從來無考慮
過自己有冇咁嘅能力，唔
少走得成嘅黃絲仲大呻移
民之後問題百出，但就估
唔到佢哋似乎連基本嘅自

理能力都冇，竟然有人問大家點樣帶埋屋企
個「姐姐」過去英國。連佢哋啲「同路人」
都冇眼睇，覺得佢哋樣樣要有人服侍，根本
唔適合喺外國生活囉。
聲稱打算移民去英國嘅「Louis Tam」噚日

就喺fb專頁「英國香港人生活交流區」出post
問：「如果我想帶埋屋企個姐姐一齊去英國，
有乜辦法？如果姐姐自己申請working visa
（工作簽證）得唔得？」有網民就質疑佢口中
所講嘅「姐姐」到底係指家姐吖定係外傭，而
網民都一面倒認為，真係「家姐」又使乜搞簽
證呀，應該都係指工人姐姐㗎啦。
見「Louis Tam」咁認真發問，「Leon

Brown」 就 認真咁回應：「可以嘗試
domestic worker英國家庭傭工簽證。但要根
據英國僱傭條例付最低工資，所以成本應該

比較大。」不過，除咗佢之外，其他人都忍
唔住笑佢係咪無咗工人就生存唔到。

譏應同老婆離婚 娶屋企「姐姐」
「ICY KWONG」就叫佢：「死左（咗）
條心啦，去得外國生活要預左（咗）乜都自
己做！」「Venusbabe Tam」批評：「冇左
（咗）工人姐姐會死？」有人更譏諷佢：
「如果你有老婆，你老婆有BNO，你應該同
老婆離婚，跟住娶你屋企個姐姐，咁就得
啦！仲使問，好快又一家團聚。」
其實，移民去外國真係要面對好多唔同挑

戰，放棄唔到comfort zone又要走嘅人似乎
太過不自量力。「Jimmy Tabo」就心水清咁
講：「其實好簡單一個例子，香港人朝早慣
咗落街，比（畀）幾十蚊食個早餐，嘆
（歎）下奶茶，呢邊十個有八個都係（喺）
屋企自己煮，煮完要執枱，仲要洗。如果咁
都習慣唔嚟，想樣樣有人服侍，英國甚至歐
洲都唔太適合香港人。」佢仲話：「外國人
多數靠自己，只有傷健人仕（士）先會請人
照顧。」 ●香港文匯報記者 鄭治祖

黃絲移民想帶埋外傭「同路人」寸無工人唔識生存

屢食「血饅」呃「同路人」黃店改名續cap水

●網民踢爆黃店改名繼續cap水。
連登討論區截圖

團體批美誣新疆「種族滅絕」惡意中傷中國

黃店涉無牌做堂食 屈被「藍絲」針對

●黃店疑無牌經營堂食，聲大夾惡稱被「藍絲」針對。
「So Good So Yummy」fb截圖

●網民質疑黃店所領牌照根本唔容許堂食。
「So Good So Yummy」fb截圖

●「保衛香港運動」批評，布林肯假借宗教之
名炒作新疆議題。 大公文匯全媒體記者 攝

●「愛國者聯盟」和「香港政研會」派出多位代表到美國駐港總領館外拉起橫
額，譴責美國政府利用虛假信息詆毀中國。 大公文匯全媒體記者 攝

網民「phenelzine」近日喺「連登」開post，詳
細起底呢個黃絲騙子嘅資料，原來呢個

「Terry Lau」早喺幾年前已經喺網上開post話自
己身患絕症，有當年俾佢呃過嘅女網民就話，自己
當時誤信「Terry Lau」患咗個全身24小時都痛到
好似俾火燒咁嘅怪病，於是好心傾電話安撫對方，
點知「Terry Lau」不斷同佢講性事，仲要求佢上
門探病，自己一拒絕就俾對方鬧返轉頭，「條友成
日都扮有重病呃女仔……原來而（𠵱 ）家仲未
死。」

稱患「玻璃骨」呃錢 問網友係咪處女
「phenelzine」其後補充，話「Terry Lau」當年
講到自己患上「玻璃骨」，呃咗唔少網友嘅錢同慰
藉，但每次同女網友傾電話都會問人係咪處女。
佢又貼出多張疑似「Terry Lau」溝女「手足」
嘅WhatsApp 對話截圖，從中可見呢個「Terry
Lau」嘅用詞非常露骨，包括「我扯左（咗）旗，
好粗、粗」「我兩個ex（前度女友），都話滿足，
同話我長、粗」等等。

話打扮值10幾萬 被踢爆淘寶貨
要呃到女「手足」當然要靠衣裝，可惜「Terry
Lau」真係錯漏百出。「phenelzine」貼出多張
「Terry Lau」喺 instagram 炫富嘅截圖，見到
「Terry Lau」喺其中一張截圖講到自己成身打扮

值10幾萬蚊，點知俾網民踢爆其實都係淘寶貨。
更好笑嘅係，「Terry Lau」竟然貼出一張補鞋嘅
相，紛紛對「Terry Lau」呢個着緊價值10幾萬蚊
衫褲嘅人補鞋嘅行為搲晒頭，更有眼利嘅網民即刻
睇到地下嘅階磚係公共屋邨獨有。
「phenelzine」最後仲向「Terry Lau」提出多項
質問：幾年前聲稱有絕症但又成日同女仔講淫嘢嘅
事係咪想騙財騙色？點解會忽然富貴，由叫人捐錢
醫病到上網炫富？幾年來不斷向女網友發私訊，會
唔會覺得自己行為構成侵犯？「運動」期間入文宣
Group約女「手足」出黎黐身黐勢，可唔可以解釋
吓？
唔少「連登仔」都話對「Terry Lau」好有印

象，紛紛揶揄「好掛住佢」。「MikiMiki」就好無
奈：「點解有啲咁樣呃女仔既（嘅）人渣。」「冇
波就搵蘿」就覺得啲俾人呃嘅女「手足」唔抵可
憐：「不過佢（Terry Lau）d（啲）ig post成日
post女仔肯同佢食嘢，d（啲）女仔都唔好得去
邊，貪條友帶佢地（哋）食米芝蓮又 post LV
（Louis Vuitton）先肯應承佢出黎（嚟）姐
（啫），最後咪又係因為包包（手袋）比（俾）呢
條×樣×，好×嘔心。」
「Terry Lau」嘅手段咁低莊，其實就好難有人
會中計嘅，但現實嘅嘢真係好難講，特別係經常將
網上假新聞假消息信到十足，俾黃店呃完一次又一
次仲要繼續獻金嘅黃絲。

●「Terry Lau」聲稱佢一身衣
着價值10幾萬元。

「連登」截圖

●網民踢爆佢用緊嘅手機殼係淘
寶貨。 「連登」截圖

經常更改IG賬號名稱

●有網民質疑點解聲稱身穿價值10
幾萬嘅「Terry Lau」會喺公屋地
面補鞋。 「連登」截圖

●網民貼出疑似「Terry Lau」同
女「手足」WhatsApp 對話截
圖，可見「Terry Lau」用詞非常
露骨。 「連登」截圖

●有網民揭穿佢幾年前喺網上聲
稱患絕症博同情。 「連登」截圖

入黑暴Group約異性黐身黐勢網民：女唔貪錢點會上釣？


